
OLUPAPULA Iwa Bukedde lukya­
genda mu maaso okukuleetera 
amawulire agakwata ku bu­
menyi bW'amateeka mu bitundu 
by'eggwanga eby'enjawulo. 
Omuko guno ogutuumiddwa 
Omukess; wa Bukedde nga 
gwakufulumanga buli lunaku 
n'ekigendererwa ky'okukendeeza 
obuzzi bw'emisango. GO fREY 
K GOER abikutuusaako. 

POLIISI EHI KU MUYIGGO GW'ABASSE WANNYONDO WA KKOOTI E KAMMENGO 
POLIISI e Kammengo mu Mpigi, eyigga 
abasse omu ku bawannyondo ba kkooti 
nga bagezaako okukwata mutuuze mun­

naabwe. Kiddiridde Wilber Jonathan 
BbaaIe, 48, omutuuze w'e Jandira e 
Katende Mpigi, ng'all ne baime abalala 
basatu okuva mu kkooti e Mpigi, oku­
genda okukwata omusajja eyabadde 

abanjibwa ssente. Baabadde batambu­
lira mu mmotoka Noah nnamba UAQ 

944N ne bagenda ku kyalo Kasubi 
Kamu okukwata Godfrey Kairange. 
Baamusanze mu luggya ne bamukwata, 
mukyala we n'abaana ne bakuba enduu­
lu. Abatuuze baataayizza bawannyondo 

. ne bakuba BbaaIe ne bamutta banne ne 
badduka Omwogezi wa poliisi mu Ka­
tonga, Lydia Tumushabe, agambye nti 
omulambo gwatwallddwa mu ggwanika 
ly'eddwaaliro e Gombe. 

BANOONYA BAZADDE B'OMWANA EYASUULlBWA BAMUKUBYE MlllBU LWA KUBBA NNYAMA E LUGAll ABEEFUDDE ABEEBYOKWERINDA E BULOBA ABATUUZE BABAKUBYE MIZIBU 
WALIWO omwana omulenzi eyasuulibwa 
emyaka 5 egiyise e Ndikuttamadda e Masajja, 
nga yalina emyaka 3. Okuva olwo, omwana 
ono, atayogera, akuumirwa mu kigo ky'e 
Kankobe ng'okunoonya abazadde, kugenda 
mll maaso_ Amyuka ssentebe wa LeI e 
Ndikuttamadda ku luguudo lw' e Busaabala, 
Christopher Mugalula, agamba nti omwana 
baamusuula kiro, emyaka kati etaano agiyise 
ne bamukwasa poliis~ oluvannyuma aba 
Sister e Kankobe baamutwala okumulabirira 

OMUSAJJA. a~bibwa 
okubba ennyama y'embizzi 
mu sseffuliya ya wooteeri e 
Lugazi,bamukubyeerniggo 
n'atonnya omusaayi. Kigam­
bibwa nti bibadde ku Sunset 
mu kibuga Lugazi, omusajja 
ategeerekese nga Masaaba, 
.bw' ayingidde mu kawooteeri 
ka Nnaaiongo, n'abbamu 

ebifi by'ennyama y'embizzi 2 
n'abissa mu nsawo y'empale 
nti kyokka ne waabawo 
abamulaba ne bamukwata 
ng' afuluma, ne bamukuba. 
Baamullyisizza ssente 
10,000/- oluvannyuma ne 
bamuta n'agenda ng'atonnya 
musaayi, wakati mu kuko­
lima. 

E Buloba Kapeeka ku lw'e 
Mityana, eriyo abasajja bataano 
ababadde batambulira mu 
mmotoka ekika kya Subaru 
Impreza nga bagibisse enna-
mba, abagambibwa okulumba 
amaka ga Kawooya nga beefudde 
abeebyokwerinda. Kigambibwa 
nti babadde bamukaka okwaza 
amaka ekiro ku ssaawa nga ttaano 

nga bamulurniriza okubaamu 
n'ebintu ebikyamu kwe kuba­
kubira enduulu, abatuuze ne 
basembera. Baafumbikirizzaako 
babiri ne babakuba erniggo, 
poliisi n'ebatwala nga batiiriika 
musaayi. Abalala basatu badduse. 
Ssaaiongo Magala agamba nti em­
motoka, nayo abatuuze bagyas­
izza endabirwamu y'emabega. 

EMIRIMU gyasannyaladde mu kibuga 
kye Fort Portal, Kyagulanyi Ssentamu 
bwe yabadde asirnbula okwolekera 
Kyegegwa ne Kyenjojo anoonye akalulu. 

Obudde bwagenze okukya ku 
Lwokusatu ng'enguudo zonna ezituuka 
ku wooteeri ya Kenneth-In we yasuze 
zeebulunguddwa poliisi n'amagye nga 
n'ezirnu ziggaddwa nga kyadiridde 
akanyoolagano akaabaddewo ku 
Lwokubiri amagye ne poliisi bwe 
byalemesezza Kyagulanyi okuyingira 
ekibuga okunoonya akalulu. 

Ekibugayakiyingiddezikunukkiriza 
okuwera ssaawa 3:00 ez'ekiro wakati 
mu nzikiza olw'amasanyalaze oku­
vaako mu kibuga kyonna nga gaagenze 
okuvaako ng'abeebyokwerinda bali mu 
kugobagana n'abawagizi abaabadde 
bakung' aanye okumwaniriza. 

Embeera enD yawalirizza abee­
byokwerinda okusumulula ttiyag-

gaasi n'amasasi ekyavuddeko ekibuga 
okukyankalana. Ku ssaawa 6:00 ez'omu 
ttuntu, Kyagulanyi yafulumye woo­
teeri oluvannyuma lw'okwogerako ne 
bannamawuIire n'avumirira effujjo 
eryamukoleddwaako abeebyokwerinda 
abaamuyulizza engoye. . 

Kyagulanyi yawakanyizza ebyo­
gerwa poliisi nti bull lw'akuba kam­
peyini mu bibuga aleeta akajagalalo 
n'okutaataaganya entambula n'agamba 
nti ekyabaddewo nga bamugaanyi 
okugenda e Fort Portal, abeebyokwer­
inda bavunaanyizibwa kuba ekitundu 
kyabadde mu mateeka one yatuuse 
n'okwebuza nti bw'aba aIina etteeka lye 
yamenye lwaki teyakwatiddwa. 

Yagambye nti abawagizi be babiri ba­
lqIbiddwa amasasi era bali mu mbeera 
mbi ate abalala 70 ne bakwatibwa nga 
kati omuwendo gw'abakwate guli 450. 

Kyagulanyi nga yaakafuluma woo­
teeri waliwo abawagizi abamutonedde . 
kimeeme w' eIl}.buzi nga bamukulisa 
oku~ugunyizibwa abeebyokwerinda 

ng'olwayingidde mmotoka n'akwata 
bendera n'adda waggulu n'atandika 
okuwuubira ku bawagizi be abaabadde 
bakwatiridde ku nguudo z'ekibuga 
n'ebizimbe nga bwe bamulaga essanyu 
wakati mu kuwonderwa poliisi n'amagye 
okutuusa bwe yafulumye ekibuga. 

Kyagulanyi okuwenja akalulu yaku­
tandikidde mu disitulikiti y'e Kyegegwa 
era yasuubizza okukola ku kizibu 
ky'ebbeeyi y'amajaani eri wansi singa 
banaamulonda n'okusoosoowaza ebintu 
ebiyambira awamu abantu. 

Yagambye nti kiro y'amajaani yagu­
lako 7,000/- nga kyewuunyisa nti mu ki­
seera kino, egula wakati 150/- ne 200/-, 
ng'obuzibu abutadde ku bukulembeze 
obutalumirirwa bantu. 

Yeeyamye okusoosoowaza ebintu 
ebiyambira awamu Bannayuganda okuli 
enguudo, amasannyalaze, amazzi amay­
onjo, ebyenjigiriza n'ebyobulamu ssaako 
okutondawo ernirimu. Leero (Lwakuna) 
Kyagulanii waakutalaaga disitulikiti y' e 
Ntoroko ne Bundibujo. 

EYALIomukambwewa 
Flying Squad Abdul­
noor Ssemuju 'Mi­
naana' yeeyambulidde 
mu kkooti n'alumiriza 
omuwaabi wa Gavu­
menti, Richard Biriv­
umbuka okumutulu­
gunya mu Safe House 
n'amutuusaako ebisago. 

Minaana yabadde 
rim kkooti e Nakawa 
ey'omulamuzi Andrew 
Katurubuki gye baaieet­
eddwa n'eyali akulira 
ebikwekweto bya poliisi 
Nixon Agasiirwe oku­
manya oludda oluwaabi 
we lutuuse ku musango 
gw'okutemula eyali 
omumyuka wa ssaa­
bawaabi wa Gavumenti, 
Joan Kagezi. 

Kyokka Birivum­
buka yasabye kkooti 
okwongerayo omu­
sango guno omulundi 
ogusembayo kuba 
banaatera okumaliriza 

okunoonyereza. Omul­
amuzi yakkiriziganyiza 
n'okusaba kw'oludda 
oluwaabi n'ayoilgerayo 
okubasomera omusango 
guno okutuuka nga 
January 7, 2026. 

Olwamaze ok­
wongeraayo omusango 
guno,. Minaana yeey­
ambuddemu essaati 
n'awogganira waggulu 
mu kkooti ng'alumiriza 
Birivumbuka okumu­
tulugunyiza mu Safe 
House nga bw'alaga 
ebiwundu mu mu- . 
gongo. 

Yamulangidde 
n'okubaliisa embizzi 
era yabadde aky­
ayogera, abaserikale 
b'amakomera abakuu­
rna ne bamwanguyira 
okumuggya mu kaguli 
ka kkooti gy' abadde 
awogganira era ne 
bamutwala mu kaduu­
kulu ka kkooti wabula 
yagenze awogganira 
waggulu ekyaleeseewo 
akacankalano. 

